
                     
                           САҚТАУ ШАРТЫ

� 1. Сақтау шарты бойынша бiр тарап (сақтаушы) оған 
екiншi тараптың (жүк берушiнiң) берген затын 
сақтауға жəне бұл затты сақталған күйiнде қайтаруға 
мiндеттенедi.

�       2. Сақтау шарты зат сақталуға берiлген кезден 
бастап жасалған деп танылады.

�       3. Қозғалмайтын мүлiктi күзетуге осы тараудың 
күшi қолданылмайды.



  ЗАТТЫ САҚТАУҒА ҚАБЫЛДАУ ТУРАЛЫ ШАРТ

�   1. Сақтауды кəсiпкерлiк қызмет ретiнде жүзеге асыратын 
сақтаушы шарт бойынша өзiне жүк берушiнiң затын сақтауға 
қабылдау жəне жүк берушiнiң берген затын осы тараудың 
ережелерiне сəйкес сақтау мiндеттемесiн өз мойнына алуы мүмкiн.

�       2. Шарт бойынша өзiне затты сақтауға қабылдау мiндеттемесiн 
алған сақтаушының бұл заттың өзiне сақтауға берiлуiн талап етуге 
құқығы жоқ. Алайда шартта көзделген мерзiмде затты сақтауға 
бермеген жүк берушi, егер заң актiлерiнде немесе шартта өзгеше 
көзделмесе, сақталмай қалуға байланысты келтiрiлген залалдар 
үшiн сақтаушының алдында жауапты болады.

�       3. Егер жүк берушi сақтаушының қызметiнен бас тартқандығы 
туралы қисынды мерзiмде мəлiмдеген болса, ол затты сақтауға 
бермегенi үшiн жауапкершiлiктен босатылады.

�       4. Егер шартта өзгеше көзделмесе, шартта келiсiлген мерзiмде 
зат сақталуға өткізілмеген, ал бұл мерзiм шарт жасалған күннен 
бастап отыз тəулiк өткенге дейiн белгiленбеген жағдайларда 
сақтаушы затты сақтауға қабылдау мiндетiнен босатылады



       САҚТАУ ШАРТЫНЫҢ НЫСАНЫ

� 1. Сақтаушының нөмiрлер, жетондар жəне басқа да заңды деп танылған 
белгiлер беруi арқылы заттарды қысқа мерзiмге сақтауға сақтау 
камераларына жəне вокзалдардың, əуежайлардың, мекемелердiң, 
кəсiпорындардың, театрлардың, мұражайлардың, стадиондардың, 
асханалардың жəне т.б. киiм iлгiштерiне өткiзулердi қоспағанда, сақтау 
шарты жазбаша түрде жасалуға тиiс.

�       2. Егер сақтауға алынған заттар сақтаушы жүк берушiге сақтау 
қолхатын, түбіртек, куəлік, сақтаушы қол қойған өзге де құжаттар беру 
жолымен куəландырылған болса, шарттың жазбаша нысаны сақталған 
болып есептеледi.

�       3. Тұрмыстық қызмет көрсету түрiндегi сақтау шарты ауызша нысанда 
жасалуы мүмкiн.

�       4. Сақтауға алынған зат пен сақтаушы қайтарған заттың бірдейлігі 
туралы дау туған жағдайда куəгерлік айғақтарға жол берiледi.

�       5. Заттарды төтенше жағдайлар (өрт, су тасқыны жəне басқалар) 
кезiнде сақтауға өткiзу, шарттың жазбаша нысаны болмаған жағдайда 
сақтауға өткiзiлген заттардың құнына қарамастан куəгерлiк айғақтар 
бойынша дəлелденуi мүмкiн.



                  САҚТАУ МЕРЗIМI

�    1. Егер зат талап етiлмелi 
сақтауға немесе мерзiмi 
көрсетiлмей өткiзiлген 
болса, сақтаушы осындай 
жағдайлардағы заттың 
əдеттегi сақталу мерзiмi 
өткен соң жүк берушiнiң 
заттарды қайтып алуын 
талап етуге құқылы, бiрақ 
жүк берушiге затты 
қабылдап алуға жететiндей 
қисынды мерзiм беруге 
мiндеттi.

�  2. Жүк берушi шарт 
бойынша сақтаудың өзге 
мерзiмi көзделгенде де кез 
келген уақытта 
сақтаушыдан затты талап 
етуге құқылы. Алайда бұл 
жағдайда жүк берушi, егер 
шартта өзгеше көзделмесе, 
сақтаушыға мiндеттеменiң 
мерзiмiнен бұрын 
тоқтатылуынан туған 
залалдарды өтеуге мiндеттi.



.                                                                  
САҚТАУШЫҒА СЫЙАҚЫ БЕРУ ЖƏНЕ ОНЫҢ ШЫҒЫНДАРЫН 
ӨТЕУ

�      1. Сақтау шарты бойынша сақтаушыға берiлетiн сыйақы мөлшерi тараптардың 
келiсiмiмен белгiленедi. Заң актiлерiнде белгiленген жағдайларда сыйақының 
мөлшерi таксалар, ставкалар, тарифтер бойынша айқындалуы мүмкiн.

�       2. Тараптардың келiсуiмен немесе заң актiлерiмен сақтаудың тегiн түрi 
шарттастырылуы мүмкiн. Тегiн сақтау кезiнде жүк берушi сақтаушыға заттарды 
сақтау үшiн қажеттi, нақты жұмсалған шығындарды өтеуге мiндеттi.

�       3. Егер заңдарда немесе тараптардың келiсiмiнде өзгеше көзделмеген болса, 
сақтаушыға сақтағаны үшiн сыйақы сақтау аяқталған соң, ал егер кезең бойынша 
төлеу көзделген болса - əрбiр кезеңнiң аяқталуы бойынша төленуге тиiс. Егер 
сақтау, шартта белгiленген сақтау мерзiмiнен бұрын тоқтаса, сақтаушыға 
сыйақының соған мөлшерлес бөлiгi төленуi тиiс.

�       4. Егер шартта көзделген мерзiм өткеннен кейін сақтауда тұрған затты жүк 
беруші қайтарып алмаған болса, ол сақтаушыға затты бұдан əрi сақтағаны үшiн сол 
бұрынғы мөлшерде сыйақы төлеуге мiндеттi.

�       5. Егер шартта өзгеше көзделмесе, сақтау бойынша шығындар сыйақының 
сомасына енгiзiледi. Төтенше шығындар сыйақының сомасына немесе шартта 
көзделген шығындардың құрамына кірмейдi деп ұйғарылады.



 САҚТАУ ЖАҒДАЙЛАРЫН ӨЗГЕРТУ

� 1. Затты сақтаудың сақтау 
шартында көзделген 
жағдайларын өзгерту 
қажет болған кезде 
сақтаушы бұл туралы жүк 
берушiге дереу 
хабарлауға жəне оның 
жауабын күтуге мiндетт

�  2. Заттың жоғалу жəне 
бүлiну қаупi туған 
жағдайда сақтаушы жүк 
берушiнiң жауабын 
күтпестен, сақтаудың 
шартта көзделген əдiсi 
мен орнын өзгертуге 
мiндеттi 

3. Егер зат сақталу кезiнде бүлiнуге ұшыраса немесе оның 
сақталуын қамтамасыз етуге мүмкiндiк бермейтiн жəне жүк 
беруші тарапынан шаралар қолдануды күтуге болмайтын басқа 
жағдайлар туындағанда, сақтаушы сақтау жəне сату бойынша өз 
шығындарын өтей отырып, затты немесе оның бiр бөлiгiн сатуға 
құқылы.



ЗАТТЫ ҮШIНШI ТҰЛҒАҒА САҚТАУҒА БЕРУ

�  1. Егер заң актiлерiнде 
немесе шартта өзгеше 
көзделмеген болса, 
сақтаушының жүк 
берушiнiң келiсiмiнсiз, егер 
бұл орайда жүк берушiнiң 
мүдделерiндегi қажеттiлiк 
тумаса жəне сақтаушы оның 
келiсуiн алу мүмкiндiгiнен 
айырылса, затты үшiншi 
тұлғаға беруге құқығы жоқ. 
Заттың үшiншi тұлғаға 
берiлгендiгi туралы 
сақтаушы дереу жүк 
берушiге хабарлауға 
мiндеттi.

� 2. Сақтаушы затты сақтауға 
берген үшiншi тұлғаның iс-
əрекетi үшiн жауап бередi.



 САҚТАУШЫ-КƏСIПКЕРДIҢ ЖАУАПКЕРШIЛIГI

� 1. Сақтауды өзiнiң кəсiпкерлiк қызметiне орай жүзеге 
асыратын тұлға, тек заттың жоғалуы, кем шығуы немесе 
бүлiнуi дүлей күштiң салдарынан не заттың өзiне тəн 
ерекшелiгiнен, не жүк берушiнiң қасақана пиғылынан 
немесе өрескел абайсыздығынан болған жағдайларда 
ғана заттың сақталмағаны үшiн жауаптылықтан 
босатылады.

�       2. Егер шартта көзделген сақтау мерзiмi немесе осы 
Кодекстiң 773-бабында белгiленген тəртiппен сақтаушы 
көрсеткен мерзiм өткен соң жүк берушi затты қайтарып 
алмаған болса, оның тарапынан қасақана пиғыл немесе 
өрескел абайсыздық болғанда ғана сақтаушы бұл заттың 
жоғалғаны, кем шыққаны немесе бүлiнгенi үшiн жауап 
бередi.



 ЛОМБАРДТА САҚТАУ

� . Затты ломбардта сақтау шарты ломбардтың атаулы 
сақтау түбiртегiн беруiмен ресiмделедi.

�       2. Ломбардқа сақтауға өткізілетін зат 
тараптардың келісуі бойынша, осы тектес жəне 
сапасы сондай затқа, оны сақтауға қабылдау кезі мен 
жеріндегі саудада əдетте белгіленетін бағаларға 
сəйкес бағалануға тиiс.

�       3. Ломбард сақтауға қабылдаған затты оның осы 
баптың 2-тармағына сəйкес жүргiзiлген толық 
бағасының сомасына қарай жүк берушiнiң 
пайдасына сақтандыруға мiндеттi.



 КӨЛIК ҰЙЫМДАРЫНЫҢ САҚТАУ КАМЕРАЛАРЫНДА 
САҚТАУ

� . Көлiк ұйымдарының қарамағындағы сақтау камералары жол жүру құжаттарының 
болуына қарамастан жолаушылардың жəне өзге де азаматтардың заттарын сақтауға 
қабылдауға мiндеттi. Көлiк ұйымдарының сақтау камераларында сақтау шарты 
жария шарт деп танылады (осы Кодекстiң 387-бабы).

�       2. Заттардың сақтау камерасына (автоматты камерадан басқа) қабылдануын 
растап жүк берушiге түбiртек немесе нөмiрлi жетон берiледi. Түбiртек немесе жетон 
жоғалған жағдайда сақтау камерасына өткiзiлген заттар жүк берушiге бұл заттардың 
оған тиесiлi екендiгiне дəлелдер көрсетуi бойынша берiледi.

�       3. Сақтау камерасына өткiзiлген заттардың жоғалуынан, кем шығуынан немесе 
бүлiнуiнен жүк берушi шеккен залалдардың сомасы, егер заттарды сақтауға өткiзу 
кезiнде оған бағалау жүргiзiлген болса не егер тараптар өтелуге тиiстi залалдардың 
сомасына қатысты келiсiмге келген болса, жүк берушiге тəулiктiк мерзiмде төленедi.

�       4. Заттар сақтау камерасына арнайы ережелерде немесе тараптардың келiсiмiнде 
белгiленген шектердегi мерзiмге өткiзiледi. Көрсетiлген мерзiмде талап етiлмеген 
заттарды сақтау камерасы тағы да үш ай бойына сақтауға мiндеттi. Бұл мерзiм өткен 
соң талап етiлмеген заттар сатылуы, ал сатудан түскен сомалар осы Кодекстiң 781-
бабына сəйкес бөлiнуi мүмкiн.



. ҰЙЫМДАРДЫҢ КИIМIЛГIШТЕРIНДЕ САҚТАУ

�  1. Егер затты сақтауға өткiзу кезiнде сақтағаны үшiн сыйақы 
беру айтылмаған болса, ұйымдардың киiмiлгiштерiнде сақтау 
тегiн болады деп ұйғарылады.

�       2. Сақтаушы заттың киiмiлгiште сақтауға қабылданғанын 
растап, жүк берушiге заттың сақтауға қабылданғандығын 
растайтын нөмiрлi жетон немесе басқа да таңба бередi.

�       3. Киiмiлгiшке өткiзiлген зат жетонды көрсеткен адамға 
берiледi. Бұл ретте сақтаушы жетонды көрсетушiнiң затты 
алуға өкiлеттiгiн тексеруге мiндеттi емес. Алайда сақтаушы 
жетонның оны көрсеткен адамға тиесiлi екендiгiне күмəн 
келтiрсе, затты жетон көрсетушiге қайтаруды тоқтата тұруға 
құқылы.

�       4. Сақтаушы жүк берушi жетонды жоғалтып алғанда да 
киiмiлгiштен затты беруге құқылы, бiрақ оның киiмiлгiшке 
зат өткiзгендiгi фактiсi немесе оның жүк берушiнiкi екендiгi 
күмəн тудырмауы немесе жүк өткiзушi оны дəлелдеуi керек.



 ҚОНАҚҮЙДЕ САҚТАУ
� 1. Қонақүй сақтаушы ретiнде, онда тұратын адамның қонақүйге енгізген ақшасын, 

өзге де валюталық құндылықтары мен бағалы қағаздарын қоспағанда, жоғалу мен 
бүлiну дүлей күштiң, заттың өз ерекшелiктерi салдарынан не тұратын адамның 
өзiнiң, оның қасында жүргендердiң немесе оған келушiлердiң кiнəсiнен болған 
жағдайлардан басқа кезде, бұл туралы ерекше келiсiм жасамай-ақ, заттың жоғалғаны 
немесе бүлiнгенi үшiн жауап береді.

�       2. Қонақүй ақшаның, өзге де валюталық құндылықтар мен бағалы қағаздардың 
жоғалғаны үшiн олар сақтауға қабылданған жағдайда ғана жауап бередi.

�       3. Қонақүйде тұратын адам өз затының жоғалғанын немесе бүлiнгенiн байқаған 
бойда бұл туралы дереу қонақүй əкiмшiлiгiне мəлiмдеуге мiндеттi. Бұлай жасамаған 
жағдайда қонақүй заттың сақталмағаны үшiн жауапкершiлiктен босатылады.

�       4. Қонақүй мұндай жауапкершiлiктi өзiне алмайтындығы туралы хабарлама 
бергенмен, онда тұратындардың заттарын сақтау жөнiндегi жауапкершiлiктен 
босатылмайды.

�       5. Осы баптың ережелерi мейманханаларға, демалыс үйлерiне, санаторийлерге, 
жатақханаларға жəне осы сияқты ұйымдарға, сондай-ақ ұйымға келушi 
азаматтардың сыртқы киiмдерiн, бас киімдерiн жəне өзге де заттарын сақтау үшiн 
арнайы орын бөлінген ұйымдарға қатыста да қолданылады.



 ДАУЛЫ ЗАТТАРДЫ САҚТАУ (СЕКВЕСТР)

� 1. Секвестр туралы шарт бойынша затқа деген құқық жөнiнде 
араларында дау туған екi немесе бiрнеше адам даулы затты 
даудың шешiлуi бойынша соттың шешiмi не дауласып жүрген 
барлық адамның келiсуi (шарттық секвестр) бойынша бұл зат 
кiмге берiлсе, соған қайтаруды мiндетiне алатын үшiншi 
адамға бередi.

�       2. Даулы зат соттың шешiмi бойынша секвестр тəртiбiмен 
сақтауға берiлуi мүмкiн (сот секвестрi).

�       Сот секвестрi бойынша сақтаушы сот тағайындаған адам 
да, дауласушы жақтардың өзара келiсуi бойынша белгiленген 
адам да болуы мүмкiн. Екi жағдайда да, егер заң актiлерiнде 
өзгеше көзделмесе, сақтаушының келiсiмi талап етiледi.

�       3. Секвестр тəртiбiмен сақтауға қозғалатын да, 
қозғалмайтын да заттар берiлуi мүмкiн.


